
Antonio López Díaz (Barreiros, 
1964), catedrático de Dereito Finan-
ceiro e Tributario, e reitor da USC 
dende 2018, móstrase satisfeito con 
que a primeira asamblea xeral da 
CRUE (Conferencia de Reitores das 
Universidades Españolas) do 2024 se 
celebre en Santiago coincidindo co 
seu trinta aniversario. Aproveita, 
ademais, para falar das claves do que 
vai do actual curso académico. 

— A CRUE organiza este mérco-
res unha xornada sobre a intelixen-
cia artificial. A USC aposta por acer-
car esta rama do coñecemento aos 
universitarios e en consecuencia á 
sociedade? 

— Seguiremos apostando por es-
ta rama de coñecemento. Xa demos 
un primeiro paso coa implantación  
dun grao en IA, co acordo de que 
fose interuniversitario e que se 
complementou cun mestrado. Non 
queda outra que adecuar a oferta 
formativa da universidade ás nece-
sidades que ten a nosa sociedade, e 
é unha evidencia que hai interese 
pola IA. Acabamos de concurrir, 
con éxito, a unha das convocatorias 
de cátedras de Intelixencia Artifi-
cial. A USC vai recibir dúas, unha de 
IA aplicada á saúde e outra máis li-
gada a temas de microelectrónica. 
Por ambas cátedras imos recibir 
arredor de 3 millóns de euros. A in-
telixencia artificial é un ámbito no 
que a USC ten que estar, tanto na do-
cencia e investigación como na 
transferencia para poñela ao servi-
zo da sociedade e que poida servir 
de mellora das nosas vidas.  

— Cales son os aspectos princi-
pais a abordar na asamblea xeral da 
CRUE deste xoves en Santiago? 
― Os temas centrais sobre os que 

vamos a falar xiran arredor da adap-
tación á LOSU, especialmente nos te-
mas de persoal. Como dicía antes, a 
USC cumpre a planificación que te-
mos aprobada polo que no vindeiro 
curso teremos resolto iso. Pero hai 
outros casos onde se esixe un núme-
ro moito máis alto de prazas e hai un-
ha demanda do financiamento nece-

sario para poñer en marcha estas 
medidas. Así, imos falar da adapta-
ción e de como se financian as nece-
sidades que se derivan para as uni-
versidades. Tamén terán cabida os 
temas de internacionalización e pro-
xectos futuros.  

— Que supón  a celebración desta 
xuntanza en Santiago?  

—Para nós é unha satisfación par-
tindo de que é a primeira que cele-
bramos neste ano no que a CRUE 
cumpre 30 anos. Estamos encanta-
dos de poder recibir a todos os rei-
tores de España e convertir a cida-
de na capital do sistema universita-
rio español.  

— Que avaliación nos podería fa-
cer dos retos e obxectivos alcanza-
dos no que vai de curso 2023-24? 
― No inicio de curso vimos que 

tiñamos unha serie de retos por dian-
te. Un deles era a reforma dos estatu-
tos, para os que xa temos constituída 
a comisión e vamos a votar a andar 
rapidamente os seus traballos con 
un documento inicial a modo de bo-
rrador para seguir dando pasos. Ti-
ñamos tamén pendente o plan de in-

ternacionalización, que xa está apro-
bado e puxemos en marcha un gru-
po que está traballando na elabora-
ción do plan estratéxico para a uni-
versidade.  

A maiores, seguimos na mesma li-
ña de actuación en ámbitos como as 
infraestruturas, centrándonos no 
proxecto Cidade da Saúde e poñendo 
o foco na Facultade de Farmacia. Po-
do dicir, a maiores, que estamos 
avanzando no tema da investigación 
co fin de darlle unha estrutura. Se-
guindo ese camiño acabamos de 
crear dous novos institutos de inves-
tigación, un no ámbito da psicoloxía 
e outro no ámbito das humanidades. 

 Non se debe esquecer tampouco 
outro eixo estratéxico como é o re-
lacionado co personal, no que se re-
fire ao relevo xeracional e a adapta-
ción á LOSU do persoal docente e in-
vestigador e do persoal de adminis-
tración e servizos. 

— A USC dispón de 314 millóns de 
euros para 2024, preto dun 10 % máis 
que o ano previo. Cales son as princi-
pais actuacións?  
― Tivemos un incremento impor-

tante no orzamento e unha parte 
sustancial trátase de financiamento 
condicionado que está moi relacio-
nado con temas de investigación, 
transferencia e contratos. En xeral ,o 
orzamento vai orientado a unha se-
rie de liñas estratéxicas que tiñamos 
marcadas no momento da súa elabo-
ración.  

Unha peza clave son as persoas, 
empezando polo estudantado, e aí 
hai actuacións moi claras como son 
a aposta por darlle máis axudas a 

quen máis o necesita. Puxemos en 
marcha unha convocatoria de bonos 
comedor, á que vamos adicar arre-
dor de 700.000 euros, para que aque-
les que acreditan máis necesidade 
poidan por esta vía ter unha axuda 
para continuar os seus estudos uni-
versitarios. Tamén imos seguir refor-
zando o servizo de atención psicoló-
xica, posto en marcha durante o pe-
riodo da pandemia, e a realidade de-
mostra que non só temos que 
consolidalo senón que vamos a refor-
zalo ampliando o número de horas 
de atención. Haberá, ademais, que 
seguir mantendo unha liña que crea-
mos a raíz da guerra en Ucrania de 
axudas directas para persoas da co-
munidade universitaria, especial-
mente estudiantes, en situacións de 
necesidade. 

Unha parte importante do orza-
mento é a que sustenta a política de 
estabilización, promoción e adecua-
ción das nosas categorías de PDI e 
PAS ao que dicta a Lei Orgánica do 
Sistema Universitario. Temos unha 
liña clara que traballa na mellora da 
calidad do docente, de graos e mes-
trados, e da internacionalización pa-
ra darlle contido ao plan que acaba-
mos de aprobar.  

— E sobre o gasto corrente? 
― Non debemos esquecer a im-

portancia de facer a mellor xestión 
posible no gasto corrente, un esforzo 
por contelo para así adicar maior 
cantidade a investimento. Neste pun-
to falamos de Cidade da Saúde, como 
proxecto central, pero temos todo un 
plan de rehabilitación de algúns dos 
nosos edificios que están en marcha 
ou en fase de elaboración de proxec-
tos. Poderemos invertir na medida 
en que sexamos máis eficientes na 
xestión do gasto corrente.  

— As futuras instalacións de Cien-
cias da Saúde coa vista posta na nova 
Facultade de Farmacia. Cales son os 
pasos para os vindeiros meses? 
― Acabamos de recibir o proxec-

to de execución. Agora, o reto inme-
diato é pechar coa Xunta de Galicia 
o plan para financiar esta actuación 
na primeira fase, que inclúe o aula-
rio e laboratorios de Farmacia e un-
ha biblioteca. Temos xa un preacor-
do pero polo medio pasou o proce-
so electoral e estamos esperando a 
que se constrúa o novo goberno pa-
ra telo definitivamente e poder lici-
tar esta primeira fase. Confiamos en 
que nesta primeira metade do ano 
poidamos sacar a licitación a pri-
meira fase e logo empezar imedia-
tamente coas obras. A ver se é po-
sible que no curso 25-26 estea rema-
tada a primeira fase e logo seguir co 
resto do proxecto. 

— Cando está previsto que arran-

CONFERENCIA DE RECTORES. La presi-
denta de la Conferencia de Recto-
ras y Rectores de las Universidades 
Españolas (CRUE) y rectora de la 
Universitat Jaume I, Eva Alcón, 
afirmó este miércoles que las uni-
versidades, como agentes del cam-
bio, deben liderar el uso de la Inte-
ligencia Artificial (IA). “Como todos 

los desafíos, la IA tiene zonas de lu-
ces, pero también de sombras, y 
nuestra misión es situarnos a la 
vanguardia, promoviendo un uso 
ético y responsable”, afirmó Alcón 
en la inauguración de la jornada de 
CRUE sobre Inteligencia Artificial, 
celebrada en el Centro de Estudios 
Avanzados (CEA) de la USC. Junto 

con la presidenta de CRUE, partici-
paron en esta inauguración el rec-
tor de la USC Antonio López, y el 
presidente de Crue–Digitalización 
y rector de la Universitat Politècni-
ca de Catalunya, Daniel Crespo. En 
el encuentro se han abordado las 
posibilidades, riesgos y oportunida-
des de la IA, así como su impacto y 
oportunidades en la docencia, las 
experiencias de IA en las universi-
dades y el Plan UniDigital IA del 
Ministerio de Transformación Di-
gital y de la Función Pública.  ECGParticipantes en la jornada de IA de la CRUE, este miércoles / CEDIDA

Eva Alcón: “Hay que promover un 
uso ético y responsable de la IA”

